Nafarroako Parlamentuak, 2016ko azaroaren 3an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako Gobernua premiatzen da azterlan bat egin dezan zehazte aldera zeintzuk diren Agenda 2030ek dakartzan erronkei aurre egiteko aplikatzen ari diren politikak, programak eta jarduketak”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“Nafarroako Parlamentuak Nafarroako Gobernua premiatzen du:

1. Azterketa bat egin dezan argitzeko zein diren, dagozkion eskumenen esparruan, Nafarroako Gobernuak indarrean dituen politikak, programak eta jarduketak, Agenda 2030ek dakartzan konpromisoei aurre egiteko. Azter dezan, halaber, zein diren ildo horretan abian jarri beharko lituzkeen politikak, programak eta jarduketak. 

2. Agenda 2030ek dakartzan konpromisoei aurre egiteko indarrean dauden eta abian jarri beharko liratekeen politiken, programen eta jarduketen azterketa egin ondoren, ikuspegi orohartzailea eta zeharkakoa izanen duen ekintza-plana diseina eta abian jar dezan. 

3. Agenda 2030ek dakartzan konpromisoei aurre egiteko gauzatzen diren politika horien guztien segimendu estua eta eraginkorra egin ahal izateko, adierazle sistema argi, zehatz eta eraginkor bat presta eta abian jar dezan.

4. Nafarroako Gobernuak Agenda 2030ek dakartzan konpromisoei aurre egiteko eginen duen lana gizarte eragileekin uztar eta koordina dezan, Agendak berak planteatzen duen moduan”.

